
《齊東野語》序

作者：盛杲　明

士君子之述作，不關於世教，無益也。杲嘗觀宋周公謹《齊東野語》所錄，首之以淳熙

之政見，阜陵足以有爲，而忠臣孝子之心，庶幾其歸也，次歷富平、淮西、符離諸篇，

則當時事勢，誠有可爲流涕長太息者矣。大抵宋季士夫，議論多而成效少，小有得失，

彼此相軋，若聚訟然，是知國勢之不競，不當專責之秦、史、賈、韓輩也。故是書正以

補史傳之缺，不溢美，不隱惡，國家之盛衰、人才之進退、斯文之興喪、議論之是非，

種種可辦，闡幽微於旣往，示懲勸於將來，其有裨於世教也，豈小小哉！嗚呼！公謹之

用心可知矣。下至詞章技藝之屬，靡不具載，譬若兪緩藥、籠中物，無一不切中膏肓，

殆非皮膚孟浪語也。顧傳寫旣久，魚魯滋多，我郡伯石亭胡公，懼夫愈久而愈失其眞也，

命杲姑鋟諸梓，將與有志於世教者共訂焉。嗚呼！我公之用心又可知矣。僭述於後，以

志歲月。正德乙亥歲孟夏之吉，直隸鳳陽府臨淮縣知縣臨安盛杲書。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

